
SARS yi khensa mamiliyoni ma vahakelaxibalo lava landzelelakanawu, loko hi 

le tlhelo yi lemukisa lava nga landzeleriki nawu  

Tshwane, 7 Hukuri 2023 - Vukorhokeri bya Xibalo bya Afrika-Dzonga (SARS) byi 

khensa vahakelaxibalo hinkwavo lava nga riki va nkarhinyana lava hetisiseke swiboho 

swa vona swa xibalo hi ku fayila mitlheriso ya vona vini ya xibalo xa malinghena (PIT) 

emakumu ka Nguva yo Fayila.  SARS yi tlhele yi khensa vahakelaxibalo lava endleke 

tihakelo leti kayiveleke leti a ti kolotiwa.  

Eka malembe lama nga hundza, SARS yi tsakisiwile hi antswiso lowu yaka emahlweni 

eka mipimo ya vulandzelelanawu eka vanhu vona vini. Hi tshemba leswaku 

vahakelaxibalo vo tala va tshembekile naswona va lava ku endla leswi lulameke hi ku 

fikelela swiboho swa vona swa xinawu. Eka mhaka leyi, SARS yi amukerile ntsengo 

wa 7 million wa mitlheriso ku suka eka vahakelaxibalo lava nga riki va nkarhinyana, 

loko ku fananisiwa na lembe leri nga hundza. 

Pulatifomo ya hina ya le ka inthanete ya vanhu vona vini yi kotisile:  

• 88% wa mitlheriso leyi amukeriweke yi endliwile hi ku tirhisa tipulatifomo ta eFiling, 

MobiApp;  

• 93% wa mitlheriso yi phurosesiwile hi 5 wa tisekondo; 

• 79% wa mivuyiselo ya mali yi phurosesiwile hi 72 wa tiawara; naswona 

• Ku tlula R29 billion se yi hakeriwile khale eka mivuyiselo ya timali. 

SARS Auto-Assessment yi tlhele yi koka rinoko ra 4 million ya vahakelaxibalo lava 

amukeleke mihlahluvo leyi hlayeriweke khale eka lembe ra sweswi, ku sukela eka 3 

million eka lembe leri nga hundza.  

Nhluvukiso wa xihatla wa sayense ya switiviwa, tihlayohlayo, ku dyondza hi michini na 

swihlovo swo hambanahambana swa vandla ra vunharhu swi kotisile SARS ku nyika 

vahakelaxibalo ntokoto wa vukorhokeri byo rhelela no olova. Tanihiloko tipulatifomo 

ta xidijiti ti tirhisiwile ku nyika vukorhokeri byo antswa eka vahakelaxibalo lava 

landzelelaka nawu, swi tlhele swi pfumelela SARS ku boxa mikhetekanyo ya 

vahakelaxibalo lava nga landzeleriki nawu.  

SARS yi vonile engetelo eka mipimo ya vulandzelelanawu. Hi tshama hi vilerisiwa 

mayelana na vahakelaxibalo lava nga landzelerisiki nawu lava nga rhumelangiki 

ntlheriso tanihi leswi swi lavekaka.  

• Vahakelaxibalo lava tsarisiweke lava nga fayilangiki ntlheriso, hi xivangelo xihi 

na xihi 

• Vahakelaxibalo lava nga endlangiki hakelo laha yi kolotiwaka 

• Vahakelaxibalo lava nga tsarisangiki tanihi vahakelaxibalo handle ka ku va va 

hanya hi ndlela ya xiikhonomi; na 

• Vahakelaxibalo lava khale a va nga laveki leswaku va fayila, kambe va kuma 

malinghena ku suka eka ntholo, vuvekisi, rhente, kumbe malinghena yin'wana; 

vahakelaxibalo van'wana va nga va va amukerile mikavelo no va na mitsakelo 



leyi tirhaka ya bindzu leyi va phuxaka ku va ehenhla ka mpimo wa malinghena, 

leswi vulaka leswaku va fanele ku fayila. 

Vahakelaxibalo lava landzelelaka nawu va tsundzuxiwa leswaku va nga hlangana na 

switandzhaku swa xinawu loko va tsandzeka ku tsarisa, ku fayila ntlheriso na/kumbe 

ku endla tihakelo laha swi faneleke.    

Vahakelaxibalo va hlohloteriwa ku lulamisa timhaka ta vona ta xibalo tanihi hi mhaka 

ya xihatla naswona va hlohloteriwa ku tihlanganisa na yuniti ya Mpaluxo hi Ntsakelo 

(VDP) SARS yi nga se tihlanganisa na vona.  Loko xikombelo xa VDP muhakelaxibalo 

yoloye xi fika eka SARS endzhakukaloko SARS yi tihlanganisile na yena, nhlawulo wa 

VDP wa wa naswona swikombelo swa vona swi nge amukeriwi.  SARS yi tiyimiserile 

no ringanela ku pfuneta vahakelaxibalo lava lavaka ku landzelela nawu. Laha 

vahakelaxibalo va papalataka hi ku tsakela na hi vomu swiboho swa vona swa xibalo, 

SARS yi ta tirhana na vona hi voko ra nsimbhi. 

Khomixinara wa SARS Ttn Edward Kieswetter u humeserile ehandle ku khensa ka 

yena eka vahakelaxibalo lava landzelelaka nawu lava tshunxeke swiboho swa vona 

swa xibalo. U yi le emahlweni a ku "vahakelaxibalo van'wana a va landzeleli nawu hi 

vomu hi ku endla mitiviso ya vunwa eka SARS kumbe va papalata swiboho swa vona 

swa xibalo. Lava va tinghenisaka eka endlelo rero va fanele va swi tiva leswaku leswi 

va swi endlaka a hi nandzu lowu sengisekaka ntsena, kambe i nandzu wa vugevenga 

lowu nga ta hlangana na nhlamulo leyi landzaka mpimo. Tikhoto ti tiyisisile leswaku 

SARS yi tirha hi xinawu hi ku lwa na vulandzelelanawu," ku vurile Ttn Kieswetter. 

Mayelana na vuxokoxoko hi xitalo, u komberiwa ku tihlanganisa na 

SARSMedia@sars.gov.za 

